ՀԻՄՆԱՎՈՐՈՒՄ

1. Անհրաժեշտությունը

Հայաստանի ազգային ագրարային համալսարանի և Հայաստանում Ֆրանսիական համալսարանի (այսուհետ՝ Կողմեր) միջև գործընկերային հարաբերությունների հաստատման, ամրապնդման, փորձի փոխանակման և Ֆրանսիայի գյուղատնտեսական ոլորտի առաջատար համալսարանների միջև գործընկերության հաստատման, ինչպես նաև միջազգային մրցունակության կարևորության  անհրաժեշտությունից ելնելով՝ Հայաստանի Հանրապետության կրթության, գիտության, մշակույթի և սպորտի նախարարությունը շրջանառության մեջ է դնում որոշման նախագիծ՝ Հայաստանում Ֆրանսիական համալսարանին տարածք հատկացնելու վերաբերյալ՝ կրթագիտական գործունեություն իրականացնելու նպատակով։

2. Ընթացիկ իրավիճակը և խնդիրները
Նկատի ունենալով ագրարային ոլորտում Հայաստանի բարձրագույն կրթության համակարգը բարելավելու անհրաժեշտությունը և բարձրագույն կրթական ծրագրերի  իրականացման Ֆրանսիայի հարուստ փորձը, ինչպես նաև Ֆրանսիական նորարարական ծրագրերից օգտվելու ցանկությունը՝      
Կողմերը համաձայնվում են համագործակցել Բոլոնիայի գործընթացին համահունչ Հայաստանի ազգային ագրարային համալսարանի միջազգայնացման, այդ թվում և ուսումնական ծրագրերի և կառավարման ձևի վերանայման և արդիականացման ուղղությամբ՝ վերջինս համապատասխանեցնելով միջազգային լավագույն փորձին։ 
[bookmark: _GoBack]Հայաստանի ազգային ագրարային և Հայաստանում Ֆրանսիական  համալսարանների փոխհամաձայնությամբ նախատեսվում է Հայաստանի ազգային ագրարային համալսարանին ամրացված առաջին մասնաշենքից տրամադրել տարածք: Նախատեսվում է Հայաստանում Ֆրանսիական  համալսարանին տրամադրված տարածքի, ինչպես նաև Հայաստանի ազգային ագրարային համալսարանի հետ համատեղ օգտագործվելիք տարածքների, ինչպես օրինակ՝ համատեղ օգտագործվող կենտրոնական շքամուտք, աստիճանավանդակ, վերելակ, մարզադահլիճ, ճաշարան, մեծ դահլիճ, մեծ դահլիճի նախամուտք, վերանորոգում Հայաստանում Ֆրանսիական  համալսարանի միջոցներով: 
Միաժամանակ նախատեսվում է Հայաստանի ազգային ագրարային համալսարանի 1-ի մասնաշենքի 5-րդ հարկում տեղակայված Ճարտարապետության եվ շինարարության Հայաստանի ազգային համալսարանին գործունեության համար անհրաժեշտ տարածք տրամադրել Հայաստանի ազգային պոլիտեխնիական համալսարան հիմնադրամին հատկացված տարածքից: Համապատասխան ՀՀ կառավարության որոշման նախագիծը կշրջանառվի ՀՀ կրթության, գիտության, մշակույթի և սպորտի նախարարության կողմից՝ անհրաժեշտ ելակետային տվյալների հստակեցումից հետո: 
 Տվյալ բնագավառում ակնկալվում է.  
- նոր դասընթացների ներմուծում և դասավանդման առաջադեմ մեթոդների ներդրում,
-  ծրագրային հավատարմագրման գործընթացի կազմակերպում, 
- ավարտական փաստաթղթերի փոխճանաչման սկզբունքների հստակեցում՝ համաձայն Հայաստանի Հանրապետությունում Ֆրանսիայի Հանրապետության դեսպանության  միջև ագրարային կրթության ոլորտում համալսարանական համագործակցության մասին կնքվելիք գործընկերության համաձայնագրի շրջանակում ձեռնարկված նախաձեռնությունների։ 


3. Կարգավորման նպատակը և բնույթը 
Համագործակցության նպատակն է նպաստել Հայաստանի ազգային ագրարային համալսարանի և ագրարային ոլորտում ֆրանսիական հայտնի բարձրագույն ուսումնական հաստատությունների միջև գործընկերային հարաբերությունների հաստատմանը` խթանելու Հայաստանում ագրարային ոլորտում բարձրագույն կրթությունը, արդիականացնելու դասընթացները և կրթության կառավարումը` վերջիններս ոլորտում միջազգային լավագույն փորձին համապատասխանեցնելու հեռանկարով: 
Համալսարանական դասընթացների առումով արդիականացումը կարող է ներառել նաև դասընթացների համատեղ ստեղծում, նոր թեմաների և դասավանդման մեթոդների ներդրում, աջակցություն դասընթացների հավատարմագրման գործընթացների կառավարման գործում, աջակցություն ագրոտեխնոլոգիաների հավաստագրերի փոխադարձ ճանաչման գործում, ագրոգիտության ոլորտում կարողությունների զարգացում, համատեղ դասընթացների կազմակերպում:

 4. Նախագծի մշակման գործընթացում ներգրավված ինստիտուտները և անձինք 
Նախագիծը մշակվել է Հայաստանի Հանրապետության կրթության, գիտության, մշակույթի և սպորտի նախարարության կողմից։

5. Ակնկալվող արդյունքը
Հայաստանի բարձրագույն կրթության համակարգի ագրարային ոլորտի բարելավում, բարձրագույն կրթական ծրագրերի  իրականացում, Ֆրանսիայի հարուստ փորձի ներդրում։

      6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026 թվականների ծրագիր, ոլորտային և/կամ այլ ռազմավարություններ 
     «ՀՀ կրթության մինչև 2030 թվականի զարգացման պետական ծրագիրը հաստատելու մասին» օրենքի և ՀՀ կառավարության 2021 թվականի նոյեմբերի 18-ի N 1902-Լ որոշմամբ հաստատված ՀՀ կառավարության 2021-2026 թվականների գործունեության միջոցառումների ծրագրից ելնելով   երկու և ավելի բուհերի (այդ թվում՝ օտարերկրյա) կողմից կրթական ծրագրերի համատեղ մշակում և իրականացում՝ բարձրագույն կրթության բոլոր մակարդակներում որակավորումների շնորհմամբ, որը հավաստվում է մասնակից բուհերի տված միասնական ավարտական փաստաթղթով (դիպլոմով) կամ մասնակից բուհերից մեկի կամ բոլորի առանձին ավարտական փաստաթղթերով (դիպլոմներով), ինչի շնորհիվ Հայաստանի Հանրապետության բարձրագույն կրթության համակարգը ձեռք կբերի միջազգային հեղինակություն և օտարերկրյա ուսանողների թիվն առնվազն կկրկնապատկվի:
Բնագիտական ուղղություններով բարձրագույն կրթության որակի զարգացում կունենանք՝ պետական աջակցության և ինստիտուցիոնալ ներդրումների միջոցով այն հասցնելով միջազգային մակարդակի, որն էլ հնարավորությունների ընդլայնման աղբյուր կհանդիսանա:
[bookmark: _heading=h.gjdgxs]7. Որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեում ծախսերի և եկամուտների ավելացում կամ նվազեցում չի նախատեսվում:




